
foler auprés de 1'vn des peres qui font en cette refi-
dence, il luy difoit: ie ioily d’vne paix & d’vn repos
tranquille dedans mon ame, quand ie vois que mes
gens honorent la priere, il me femble que mon cceur
eft en vn banquet; mais quand ie vois quelqu'vn s’e-
carter du droit chemin ie m’afflige, mon cceur n’eft
point & fon aife il eft come vn homme qui eft mal
affis, ie ne dors plus d’vn bon fommeil, ie ne fais que
fonger aux moyens d’y apporter remede. Sa femme
qu’il a gagnée a Dieu ne luy cede pas maintenant en
pieté; eftant malade il y a quelque temps vn pere
I’alla vifiter auec le Sieur [25] Giffart qui fert de
Medecin a Kebec, apres luy auoir touché le poulx &
confideré fa maladie il luy fit dire qu’elle prift cou-
rage, qu’elle ne s’atriftaft point pour ce que {fa mala-
die n’eftoit point mortelle, cette femme regardit le
Pere come étonnée, luy dit; Cét homme {gait-il bien
que ie fuis baptifée? Il le fcait bien, dit le Pere.
Pourquoy donc, replique-elle, me dit-il que ie prenne
courage, & que ie ne m’attrifte point, & que ie n’en
mourray pas? Dieu n’eft-il pas mon Pere? [n']eft-ce
pas luy qui determine de ma vie? pourquoy donc
m’attrifter de ce que fera mon Pere? qu'il en fafle
comme il voudra, il eft le Maiftre; ie fuis Chreftienne,
ie ne m’attrifteray point. Le Medecin n’attendoit
pas vne telle réponfe d’vne femme qui eft née dans
la barbarie; il y en a de plus experts en France que
luy, & qui on n’a iamais fait vne femblable réponfe.

Vn Sauuage nouuellement baptifé, fe voyantaffailly
& viuement piqué fur quelque different qu'il auoit
auec 1'vn de fes compatriotes, retint fa parole; & fen-
tant que fon cceur bondiffoit, Tout beau, difoit-il en
foy-mefme, il vaut mieux perdre ce que I'on me dif-
pute & tout ce que [26] i’ay de vaillant, que de falir



